
Shiva Ashtottarashata Nama stotram

ஶிவாஷ்டோத்தரஶதநாமஸ்தோத்ரம்

ஶ்ரீக³ணேஶாய நம: ।
தே³வா ஊசு: ।
ௐ ஜய ஶம்போ⁴ விபோ⁴ ருத்³ர ஸ்வயம்போ⁴ ஜய ஶங்கர ।
ஜயேஶ்வர ஜயேஶாந ஜய ஸர்வஜ்ஞ காமத³ ॥ 1॥
நீலகண்ட² ஜய ஶ்ரீத³ஶ்ரீகண்ட² ஜய தூ⁴ர்ஜடே ।
அஷ்டமூர்தேऽநந்தமூர்தே மஹாமூர்தே ஜயாநக⁴ ॥ 2॥
ஜய பாபஹராநங்க³நி:ஸங்கா³ப⁴ங்க³நாஶந ।
ஜய த்வம் த்ரித³ஶாதா⁴ர த்ரிலோகேஶ த்ரிலோசந ॥ 3॥
ஜய த்வம் த்ரிபதா²தா⁴ர த்ரிமார்க³ த்ரிபி⁴ரூர்ஜித ।
த்ரிபுராரே த்ரிதா⁴மூர்தே ஜயைகத்ரிஜடாத்மக ॥ 4॥
ஶஶிஶேக²ர ஶூலேஶ பஶுபால ஶிவாப்ரிய ।
ஶிவாத்மக ஶிவ ஶ்ரீத³ஸுஹ்ரு’ச்ச்²ரீஶதநோ ஜய ॥ 5॥
ஸர்வ ஸர்வேஶ பூ⁴தேஶ கி³ரிஶ த்வம் கி³ரீஶ்வர ।
ஜயோக்³ரரூப மீமேஶ ப⁴வ ப⁴ர்க³ ஜய ப்ரபோ⁴ ॥ 6॥
ஜய த³க்ஷாத்⁴வரத்⁴வம்ஸிந்நந்த⁴கத்⁴வம்ஸகாரக ।
ருண்ட³மாலிந் கபாலிம்ஸ்த²ம் பு⁴ஜங்கா³ஜிநபூ⁴ஷண ॥ 7॥
தி³க³ம்ப³ர தி³ஶாம் நாத² வ்யோமகேஶ சிதாம்பதே ।
ஜயாதா⁴ர நிராதா⁴ர ப⁴ஸ்மாதா⁴ர த⁴ராத⁴ர ॥ 8॥
தே³வதே³வ மஹாதே³வ தே³வதேஶாதி³தை³வத ।
வஹ்நிவீர்ய ஜய ஸ்தா²ணோ ஜயாயோநிஜஸம்ப⁴வ ॥ 9॥
ப⁴வ ஶர்வ மஹாகால ப⁴ஸ்மாங்க³ஸர்பபூ⁴ஷண ।
த்ர்யம்ப³க ஸ்த²பதே வாசாம்பதே போ⁴ ஜக³தாம்பதே ॥ 10॥
ஶிபிவிஷ்ட விரூபாக்ஷ ஜய லிங்க³ வ்ரு’ஷத்⁴வஜ ।

நீலலோஹித பிங்கா³க்ஷ ஜய க²ட்வாங்க³மண்ட³ந ॥ 11॥
க்ரு’த்திவாஸ அஹிர்பு³த்⁴ந்ய ம்ரு’டா³நீஶ ஜடாம்பு³ப்⁴ரு’த் ।
ஜக³த்³ப்⁴ராதர்ஜக³ந்மாதர்ஜக³த்தாத ஜக³த்³கு³ரோ ॥ 12॥
பஞ்சவக்த்ர மஹாவக்த்ர காலவக்த்ர க³ஜாஸ்யப்⁴ரு’த் ।
த³ஶபா³ஹோ மஹாபா³ஹோ மஹாவீர்ய மஹாப³ல ॥ 13॥
அகோ⁴ரகோ⁴ரவக்த்ர த்வம் ஸத்³யோஜாத உமாபதே ।
ஸதா³நந்த³ மஹாநந்த³ நந்த³மூர்தே ஜயேஶ்வர ॥ 14॥
ஏவமஷ்டோத்தரஶதம் நாம்நாம் தே³வக்ரு’தம் து யே ।
ஶம்போ⁴ர்ப⁴க்த்யா ஸ்மரந்தீஹ ஶ‍்ரு’ண்வந்தி ச பட²ந்தி ச ॥ 15॥
ந தாபாஸ்த்ரிவிதா⁴ஸ்தேஷாம் ந ஶோகோ ந ருஜாத³ய: ।
க்³ரஹகோ³சரபீடா³ ச தேஷாம் க்வாபி ந வித்³யதே ॥ 16॥
ஶ்ரீ: ப்ரஜ்ஞாऽऽரோக்³யமாயுஷ்யம் ஸௌபா⁴க்³யம் பா⁴க்³யமுந்நதிம் ।
வித்³யா த⁴ர்மே மதி: ஶம்போ⁴ர்ப⁴க்திஸ்தேஷாம் ந ஸம்ஶய: ॥ 17॥
இதி ஶ்ரீஸ்கந்த³புராணே ஸஹ்யாத்³ரிக²ண்டே³

ஶிவாஷ்டோத்தரஶதநாமஸ்தோத்ரம் ஸம்பூர்ணம் ॥

